Nafarroako Parlamentuko Mahaiak, 2012ko azaroaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Eloy Villanueva Cruz jaunak aurkeztutako galdera, pertsonek lurzoru ez urbanizagarriko bideak iragateari buruz onetsitako mozioa dela-eta Nafarroako Gobernuak egindako urratsei eta betetze mailari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko azaroaren 6an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Eloy Villanueva Cruz jaunak, Legebiltzarreko Erregelamenduan ezarritakoaren babesean, ondoko galdera egin du, Landa Garapen, Ingurumen eta Toki Administrazioko kontseilariak Osoko Bilkuran ahoz erantzun dezan.

Nafarroako Parlamentuak, iragan martxoaren 9an egindako bilkuran, talde popularrak aurkeztutako mozio bat onetsi zuen, pertsonek eta ibilgailuek lurzoru ez urbanizagarriko bideak iragateari buruz.

Mozioak bi erabaki proposamen zituen. Lehendabizikoan, Nafarroako Gobernua premiatzen zen berrazter eta gaurkotu zezan otsailaren 14ko 36/1994 Foru Dekretua, halako moduan non behar bezala seinaleztatutako ibilbideak, inongo oztoporik gabeak, sortuko baitziren, pertsonak oinez, bizikletaz nahiz ibilgailu motordunez iragate aldera, behar bezalako segurtasun baldintzetan betiere.

Bigarrenean, Nafarroako Gobernua premiatzen zen aplikazio informatiko bat sor zezan, ibilbide baimenduei buruz informatzeko.

Hori dela eta, hau jakin nahi dut:

Nafarroako Gobernuak zer urrats egin ditu pertsonek lurzoru ez urbanizagarriko bideak iragateari buruz onetsitako mozioa dela-eta? Zein da mozioaren betetze maila?

Iruñean, 2012ko urriaren 31n

Foru parlamentaria: Eloy Villanueva Cruz

